
1973

Chamar ao colexio ao 881880556

Remitir xustificante ao correo: 
50anostarrio@gmail.com

Ingresar 15€ na conta:  
ES35 2080 0065 3530 4002 5110 indicando no 
concepto a DATA DO ENCONTRO e O TEU NOME

Se contas con algún material que se poida 
expoñer, remítenos fotos a ese mesmo correo co 
obxecto de elaborar un vídeo para o día do 
encontro.

Coa túa inscripción nos encontros AUTORIZAS  
a difusión da túa imaxe en fotos, vídeos e/ou 
calquera outro medio de reproducción 
audiovisual relacionado coa celebración 
do aniversario do colexio de Tarrío. 

Pódese asistir a calquera dos encontros 
aínda que recomendamos vir o día proposto 

para coincidir con máis coñecidos.

PARA INSCRIBIRTE NO XANTAR DOS ENCONTROS

 

2023

O Colexio público de Tarrío, inaugurado o 15 de novembro de 1973,  
celebrará o próximo curso 23/24 o seu 50º aniversario. Por este 
motivo ao longo do curso que ven teremos variados encontros e 
celebracións con todos os membros da comunidade educativa ao 

longo deste tempo: alumnado, familias, profesorado…

• Apertura da celebración do aniversario 
• Inauguración do Bosque dos Valores 
• Plantación dun carballo 
• Promoción 8º EXB do curso 73/74. 
• Vídeo “Así éramos e así somos” 
• Libro de visitas e vídeomatón 
• Xantar

Inauguración

18
Nov. 23

Encontro Promocións do 74 ao 84
• Charla de Benvida 
• Vídeo “Así éramos e así somos” 
• Visita ao centro con ciceróns 
• Libro de visitas e Videomatón 
• Foto de grupo 
• Xantar

20
Xan. 24

Encontro Promocións do 85 ao 95
• Charla de Benvida 
• Vídeo “Así éramos e así somos” 
• Visita ao centro con ciceróns 
• Libro de visitas e vídeomatón 
• Foto de grupo 
• Xantar

03
Feb. 24

Encontro Promocións do 96 ao 2017
• Charla de Benvida 
• Vídeo “Así éramos e así somos” 
• Visita ao centro con ciceróns 
• Libro de visitas e vídeomatón 
• Foto de grupo 
• Xantar

02
Mar. 24

Encontro Deportivo
• Charla e vídeo: “A pegada deportiva” 
• Libro de visitas  
• Foto de grupo 
• Tarde de xogos 
• Xantar

13
Abr. 24

XVI Tarriomería
• Gran día de festa. Aberto a 

toda a Comunidade Educativa 25
Maio 24

  



Era o ano 1973 cando se inaugurou o Colexio de Tarrío nuns terreos 
cedidos por Barrié de La Maza. Daquela un lugar alonxado da 
maior parte dos núcleos de poboación que integrarían o seu 
alumnado. Un lugar ao que probablemente non se lle podería sacar 
ningún proveito mellor.  

E construiuse un centro escolar diferente a outros xa existentes. 
Con moitas máis instalacións, amplo, ben dotado de laboratorios e 
salas, cun ximnasio e un edificio administrativo independentes das 
aulas. Un gran centro onde se integrarían as distintas escolas 
esparcidas ao longo e ancho de Culleredo e que aglutinaría a 
multitude de nenos e nenas. A lonxanía aos fogares dos rapaces e 
rapazas acarrearía  a necesidade de poñer a funcionar un comedor 
escolar e unha rede de autobuses que permitisen o acceso ao centro 
desde calquera punto do concello. 

Eran outros tempos, outro momento social e histórico o que se vivía 
daquela. Eran tempos máis escuros, máis tristes, máis impregnados 
de pasado que de futuro. Estabamos baixo o control da ditadura e 
non se avistaba aínda o tempo da democracia. Pero era xa unha 
ditadura agónica, un final de etapa que abría as portas a un mundo 
descoñecido, un mundo por facer.  

E nese novo mundo a educación tería que ocupar un lugar de primeira 
magnitude. Porque só a educación podería dar o que a desigualdade 
social, a discriminación por xénero, a insensibilidade diante das  
distintas discapacidades negaban: as mesmas oportunidades para todos.  

Ofertar unha educación 
de calidade foi sempre a 
traxectoria deste centro. 
Que todos os que a él 
acuden se sintan 
acollidos, queridos e 
respectados foi sempre 
un dos nosos obxectivos.  
Este foi, na meirande 
parte da súa pequena 
historia, o distintivo que 
fixo do colexio de Tarrío 
un centro singular. Un 
centro que, incluso 
cando non estaba tan 

bonito como está agora, cando vivía un estado físico lamentable, 
resultaba cálido e familiar. Ao longo destes anos foron pasando 
multitude de persoas que con maior ou menor acerto foron 
deixando a súa pegada no corazón e no recordo de moitas 
xeracións.  

Aquí recibimos a fillos e fillas, netos e netas de exalumnos e nesta 
dinámica familiar que caracteriza ao noso centro tamén se van 
involucrando as familias que chegan, sentindo todos o colexio como 
propio. Foron pasando mestres, mestras, cociñeiras, conserxes, 
pais, nais. E todos contribuíron a darlle ao noso colexio unha 
personalidade propia, unha forma de proxectarse única e especial.  

Se meditamos no noso presente recuperaremos voces antigas, 
presenzas de moitas persoas que pasaron antes e que nos 
regalaron o mellor delas mesmas. Se pensamos no noso futuro 
aunaremos esforzos por seguir sendo un referente no mundo 
educativo de Galicia, por seguir acollendo con entusiasmo a todos 
os que se acheguen ás nosas portas, por darlles calidade e calidez. 

Porque a nosa historia continúa e, lonxe xa daqueles 
tempos da ditadura nos que o colexio de Tarrío naceu,  
hoxe,  atentos a non perder ningún dos dereitos 
democráticos gañados, temos un obxectivo que 
cumprir e polo que vale a pena loitar: unha educación 
pública de calidade para todos e todas baseada no 
respecto ás crenzas, á non discriminación por xénero, 
procedencia, estatus social… Unha educación que nos 
permita formar cidadáns libres e responsables que 
engrandezan a nosa sociedade. 

“Non se ve ben senón co corazón. O 
esencial é invisible aos ollos” 

Antoine de Saint-Exupéry  “O principiño”

